„ქართული ოცნების“ ძირითადი მიღწევები (2012-2017)

სოციალური განვითარება
(2013-2017) წლებში ხელისუფლება ჯანდაცვის, სოციალური უზრუნველყოფისა და განათლების სფეროებში ქმედით პოლიტიკას ახორციელებდა: 
· ამოქმედდა საყოველთაო ჯანდაცვის პროგრამა, რომლის ფარგლებშიც 4 068 612 შემთხვევა დაფინანსდა .გადარჩა ათი ათასობით ადამიანის სოცოცხლე, შემცირდა ბავშვთა სიკვდილიანობის მაჩვენებელი  48-დან 12-მდე ყოველ 1000 ცოცხლადშობილზე.
· ჯანდაცვის ბიუჯეტი 2012 წელს იყო 347 405 000 ლარი. 2017 წელს გახდა 894 000 000 ლარი.  2,6-ჯერ გაიზარდა;
· სახელმწიფომ შექმნა მოსახლეობის სამედიცინო მომსახურების კატასტროფული დანახარჯებისაგან დაცვის მექანიზმი თითოეული მოქალაქისათვის. 546  მილიონ ლარზე მეტით შემცირდა მოსახლეობის პირდაპირი დანახარჯები - ე.წ. „ჯიბიდან გაღებული“ თანხები ჯანდაცვაზე, რამაც, სამედიცინო მომსახურების ფინანსური ხელმისაწვდომობის გაზრდასთან ერთად, უამრავი ოჯახის გაღარიბებისგან დაცვა უზრუნველყო; 
· ფინანსური და ტერიტორიული ბარიერების მოხსნის გამო საგრძნობლად გაიზარდა მიმართვიანობა როგორც ჰოსპიტალებში, ისე პირველადი ჯანდაცვის დაწესებულებებში;
· ამოქმედდა C-ჰეპატიტის პროგრამა, რომლის ფარგლებშიც პაციენტები მკურნალობის ძვირადღირებულ კურსს სრულიად უფასოდ გადიან. პროგრამით  ისარგებლა 40 000-ზე მეტმა ბენეფიციარმა, განკურნების მაჩვენებელი 98%-ია.
· C ჰეპატიტის ელიმინაციის პროგრამაში ჩასართავად საჭირო სერვისების ერთი ფანჯრის პრინციპის  მიღების მიზნით, შეიქმნა C ჰეპატიტის მართვის ცენტრები თბილისსა და ზუგდიდში. 
· C ჰეპატიტის სკრინინგი უფასოა საქართველოს ყველა მოქალაქისათვის. პროგრამაში ჩართვისათვის საჭირო კვლევების დიდი ნაწილი ფინანსდება სახელმწიფოს მიერ. 

· 2016 წლიდან ჯანდაცვის სამინისტრომ დაიწყო ძუძუს ადრეული კიბოს აგრესიული HER-2 რეცეპტორდადებითი დიაგნოზის მქონე პირების ძვირადღირებული მედიკამენტით უზრუნველყოფა. ძუძუს კიბოს მქონე საქართველოს მოქალაქე ქალბატონებისთვის (გარდა ქ. თბილისში რეგისტრირებული მოსახლეობისა), ჯანდაცვის სამინისტრო მედიკამენტის ღირებულების 80 %-ს აფინანსებს;

· ამუშავდა სოციალურად დაუცველი მოსახლეობის (0-დან 100,000 სარეიტინგო ქულა)  მედიკამენტებით უზრუნველყოფის პროგრამა, რომელიც ითვალისწინებს 23 დასახელების მედიკამენტის (გულ-სისხლძარღვთა, ფილტვის ქრონიკული, ფარისებრი ჯირკვლის დაავადებები, დიაბეტი ტიპი-2. ) მოსახლეობისთვის სიმბოლურ ფასად (1 ლარი) მიწოდებას;
· ყველა მუნიციპალიტეტს გადაეცა თანამედროვედ აღჭურვილი სასწრაფო დახმარების მანქანები; 200 ახალი მანქანა. 30%-ით გაიზარდა სასწრაფო დახმარების ცენტრის თანამშრომელთა ხელფასები.
· ამოქმედდა „სოფლის ექიმის“ სახელმწიფო პროგრამა - დღეს ყველა სოფელს ჰყავს ექიმი;
· გაიზარდა სოფლის ექიმისა და ექთნის ხელფასი 30%-ით. მაღალმთიან სოფლებში მომუშავე ექიმებს 2016 წლიდან დაენიშნათ ხელფასზე ფულადი დანამატი სახელმწიფო პენსიის ორმაგი, ხოლო ექთნებს-ერთმაგი ოდენობით. 
· სამედიცინო სერვისებზე ხელმისაწვდომობის გაზრდის მიზნით აშენდა და აღიჭურვა 82 ამბულატორია ქვეყნის ყველა რეგიონში, მათ შორის გამყოფი ხაზის მიმდებარე სოფლებში. ასევე სამედიცინო ცენტრები აშენდა დაბა ხარაგაულში,გუდაურში, რუხში, დედოფლისწყაროსა და ლენტეხში. 
· რეფერალური დახმარების პროგრამის ფარგლებში დაფინანსდა 60 963 სამედიცინო შემთხვევა. 

· შეიქმნა „სოლიდარობის ფონდი“, რომელმაც სიმსივნით დაავადებული 275 ბავშვისა და ახალგაზრდის მკურნალობა დააფინანსა. ფონდის ამოქმედების შემდეგ, უსახსრობის გამო საქართველოში სიმსივნით არცერთი ბავშვი არ გარდაცვლილა. ასეთი პროექტი მანამდე ჩვენ ქვეყანაში არ განხორციელებულა; (სოლიდარობის ფონდი)
· ხელისუფლების ქმედითი ნარკოპოლიტიკის შედეგად, 99%-ით შემცირდა ე.წ. „კრაკადილის“, „ვინტისა“ და „ჯეფის“, ხოლო 90%-ით - ე.წ. ბიონარკოტიკის მოხმარება; (შსს)
· 2013 წლიდან სოციალური დაცვის პროგრამების ბიუჯეტი იყო 1 397 000 000. 2017 წელს გახდა 2 438 000 000. 74%-ით გაიზარდა;  მათ შორის სოციალურ დახმარებაზე 2012 წელს გამოყოფილი იყო 274 219 400 ლარი. 2017 წელს სოციალურ დახმარებაზე გამოყოფილია 680 000 000 ლარი.
· 2016 წლის სექტემბრიდან მაღალმთიან დასახლებაში მუდმივად მცხოვრებ პენსიონერთათვის და სოციალური პაკეტის მიმღებთათვის გაიცემა დანამატი პენსიის/სოციალური პაკეტის 20%-ის ოდენობით. 
· 2012 წელთან შედარებით 65%-ით გაიზარდა ასაკობრივი პენსია, 80% -ით კი - მკვეთრად გამოხატული შშმ პირების პენსია. მთაში პენსია გაიზარდა დამატებით 20%-ით;  საპენსიო ბიუჯეტი 2012 წელ იყო 1 068 607 300 ლარი, 2017 წელს არის- 1 680 000 000 ლარი
· 2017 წლის იანვრიდან ხორციელდება აბონენტის (საყოფაცხოვრებო მომხმარებლის) მიერ მაღალმთიან დასახლებაში მოხმარებული ელექტროენერგიის ყოველთვიური საფასურის 50 პროცენტის ანაზღაურება
· მნიშვნელოვნად გაიზარდა, ზოგიერთ შემთხვევაში კი გაორმაგდა უმწეოთა დახმარება;
· შეიცვალა ოჯახების სოციალურ-ეკონომიკური მდგომარეობის შეფასებისა მეთოდოლოგია. ოჯახების სარეიტინგო ქულა ობიექტურ მონაცემებზე დაყრდნობით ითვლება და ქულის დათვლისას აღარ გაითვალისწინება სუბიექტური ფაქტორები.
· ქუჩაში მცხოვრები და მომუშავე ბავშვებისთვის გაიხსნა დღის ცენტრები და 24 საათიანი მომსახურების სერვისები თბილისში, რუსთავსა და ქუთაისში.
· შეიქმნა „დემოგრაფიული მდგომარეობის გაუმჯობესების ხელშეწყობის მიზნობრივი სახელმწიფო პროგრამა“, რომელიც შობადობის დაბალი მაჩვენებლის მქონე რეგიონებში ითვალისწინებს ფულად დახმარებას ყოველ მესამე და მომდევნო შვილზე, ხოლო მაღალმთიან სოფლებში-პირველ, მეორე, მესამე და შემდგომ შვილზე.
· ორსულობის, მშობიარობისა და ბავშვის მოვლის გამო დეკრეტული შვებულების ანაზღაურება გაიზარდა 600 ლარიდან 1000 ლარამდე. ხოლო დეკრეტის ხანგრძლივობა 4 თვიდან 6 თვემდე გაიზარდა. 
· შეიქმნა კანონპროექტი „შრომის უსაფრთხოების შესახებ“, რომელიც არეგულირებს დამსაქმებლისა და დასაქმებულის უფლება-მოვალეობეს. კანონი ავალდებულებს დამსაქმებელს შექმნას შრომის უსაფრთხო გარემო.
· შეიქმნა შრომის ინსპექტირების სამსახური, სპეციალურად გადამზადებული შრომის ინსპექტორების მიერ  პერმანენტულად მოწმდება  სამუშაო ადგილებზე შრომის უსაფრთხოების პირობები.
· დასაქმების ხელშეწყობის მიზნით შეიქმნა ელექტრონული საინფორმაციო სივრცე  WORKNET.GOV.GE.
· 2017 წელს ჩატარდა 11 დასაქმების ფორუმი და 1 დასაქმების ფესტივალი. მათ შორის, 4 ფორუმი შშმ პირებისათვის. ჯამში, ფორუმების შედეგად დასაქმდა 656 სამუშაოს მაძიებელი.

· [bookmark: _GoBack]სამუშაოს მაძიებლებისათვის მოქამედებს მომზადება-გადამზადების პროგრამა, რომლის საშუალებითაც მათ საშუალება ეძლევა უფასოდ გადამზადდნენ ყველაზე 90-ზე მეტ მოთხოვნად  პროფესიაში.  

· დევნილების პრობლემების მოგვარებისთვის განკუთვნილი დაფინანსება გასამმაგდა. 2013-2016 წლებში საცხოვრებელი ბინა 6 000-ზე მეტმა დევნილმა ოჯახმა მიიღო. უკვე დაწყებულია პროექტები, რომლებიც ახალი საცხოვრებლით დამატებით 5 000-ზე მეტ დევნილ ოჯახს უზრუნველყოფს; 
· 2012 წელთან შედარებით, განათლების სფეროს ბიუჯეტი 65%-ით გაიზარდა; 
· მასწავლებლის საბაზისო ხელფასი 65%-ით, საშუალო ხელფასი კი 80%-ით გაიზარდა;
· ამოქმედდა „უფასო სახელმძღვანელოების პროგრამა“, რომლის ფარგლებშიც  600 000-მდე  მოსწავლე უზრუნველყოფილია სასკოლო სახელმძვანელოებითა და რვეულებით; 
· 1212- მდე სკოლას უფასო ტრანსპორტი ემსახურება; 
· 2013-2017  წლებში 1 700-მდე საჯარო სკოლის რეაბილიტაცია განხორციელდა, 2 000-მდე სკოლაში კი ინვენტარი განახლდა; დასრულდა 14, მიმდინარეობს 10 და იწყება 6 ახალი სკოლის მშენებლობა; 
· 70%-ით გაიზარდა უმაღლესი განათლების, ხოლო 124%-ით - პროფესიული განათლების დაფინანსება; 
· უნივერსიტეტებში დაიწყო პრიორიტეტული მიმართულებების დაფინანსება. მთელი რიგი ფაკულტეტებისა სრულიად უფასო გახდა, რითაც უკვე ისარგებლა 17 000-მდე სტუდენტმა. საერთო ჯამში, სახელმწიფოს მიერ ფინანსდება  სტუდენტების  საერთო რაოდენობის ნახევარზე მეტი;
· 2012 წლის შემდეგ მეცნიერების დაფინანსება 77%-ით გაიზარდა; საზღვარგარეთ სწავლის გაგრძელების მსურველი მოქალაქეებისთვის, 2014-2017 წლებში, 500-მდე სახელმწიფო სტიპენდია გაიცა; 
· საბავშვო ბაღები სრულიად უფასო გახდა. შედეგად, სკოლამდელ დაწესებულებებში ბავშვების რაოდენობა   მნიშვნელოვნად გაიზარდა.

